
«Общественная позиция»
(проект «DAT» № 06 (43) от 10 февраля 2010 г.

ТҮЙIН

ҚЫТАЙДАҒЫ ҚАЗАҚТАР
елге қашан көшiрiледi? 

Қытайдан келген бiр оралман жiгiт редакцияға хабарласты. Өзiн
Дəәурен деп таныстырған жас жiгiт: «Сiздерден басқа басылымдардан
үмiтiм болған жоқ. Елге, қазаққа қауiп төнiп тұрған қиын жағдайды
бүркеп қалуды өзiме жөн санамадым. Сол үшiн əәке-шеше, бауыр-
туғандарымның Қытайда тұратынына қарамай, айдаһарлы елдегi
əәдiлетсiз жағдайды жайып салуға келдiм», – дейдi ашуға булығып. 
Дəәурен Қазақстанға келгелi 8 жыл болыпты. ƏӘл-Фараби атындағы Қазақ Ұлттық
университетiнiң физика-математика факультетiн биыл бiтiрген екен.
Қазақстандағы қоғамдық-саяси жағдайдың бəәрiне қанық азамат өз пiкiрiн сөз
лəәмiнен байқатады: «Атажұртымызда да қазақтардың жағдайы жетiсiп тұрған
жоқ. Тiл, ұлт, жер мəәселесi шаштан қалың. Бiрақ Қазақстан – елдiң iшi ғой. Бүгiн
болмаса, ертең оңалармыз. Ал Қытайдағы қазақтардың жағдайы күн емес,
сағат санап қиындап барады». 
Дəәуреннiң елге отбасымен бiржола оралуына екi түрлi себеп қолбайлау болып
отырған көрiнедi. Бiрiншiсi, Қазақстанның Көшi-қон агенттiгiнен берiлетiн «Көшi-
қон шақыртуы» екi жылдан берi себептен-себепсiз тоқтатылыпты. Ол жөнiнде
Дəәурен мырза құзырлы орындардың нақты себеп айтпай отырғанын жеткiздi.
Екiншiсi, Қазақстаннан керi көшкен азаматтардың атажұрт жөнiндегi терiс
əәңгiмелерi себеп болса керек. Мұның зауалы дүйiм елге жаман тиiп жатқан
көрiнедi. 
Яғни керi көшкен елдiң əәңгiмесi мынау: «Қазақстан əәлi де орыстан тұтастай
тəәуелсiздiк алған ел емес. Билiгi былыққан. Байы мен кедейiнiң арасы көк пен
жердей. Қазақтар ауылды жерге ғана орналасқан, тұрмысы жұтаң. Басқа
ұлттары, шеттен келген келiмсектерi – «дүр», қазақ – мазақ екен. Елде
сыбайласқан жемқорлық өршiп тұр...». Оны естiген ел Қазақстаннан тəәп-тəәуiр
суынып қалған сияқты. 
«Арғы беттегi ағайын жайы былтырғы жаздағы ұйғырлар дүрмегiнен кейiн, бұ-
рынғыдан да қүрделiленiп кеттi», – дейдi Дəәурен Қытайдай жымысқы ел сая-
сатымен айтқанда, батырлыққа барып. Естерiңiзде болса, 2009 жылдың шiлде
айында ұйғырлар мен қытайлар арасында үлкен қантөгiс өттi. Сол оқиғадан
кейiн қазақтар қоныстанған ауыл, аудандарда əәңгiме өзгере бастапты. Халық:
«Қазақстанға көшсек!» – деп, қопақтап отырған көрiнедi. Себебi, жергiлiктi
жерде «Үрiмжi дүрбелеңi» деп аталатын ұйғыр-қытай шайқасы ұлттар
ынтымағына сызат түсiрiптi. «Қазiр ханзулар – өр, басқа ұлттар – жалтақ», –
дейдi ҚазҰУ-дың түлегi. Дəәуреннiң сөзiнен бiр байқағанымыз: Қытай үкiметi
«Үрiмжi дүрбелеңiнен» кейiн «бүлiкшiл» ұйғырларды ғана емес, жергiлiктi жерде
аз ұлт саналатын басқа: қазақ, қырғыз, моңғол, дүңгендерге де бiрдей саясат
ұстана бастапты. 
Қанша ұйғыр азаматы мен азаматшалары қытайлар қолынан опат болғаны
жөнiнде нақты мəәлiмет жоқ. Белгiлiсi – ұйғырлар оқиғасынан жазым болған
санаулы ханзу ұлтының өкiлдерiне көрсетiлген көмек пен берiлген атақ-даңқ
қана. Мысалы, ұйғырлар оқиғасы мезгiлiнде көз жұмған кез келген ханзу
азаматына үкiмет қоржынынан бiрнеше жүз мың юань ақша төленiптi. Оның
оқиғаға қатысы бар ма немесе қандай өлiммен өлгенi тексерiлiп,



анықталмапты. Заңға сыйдырған бар дəәлелдерi – уақыттың оқиғамен сəәйкестiгi
ғана сияқты. Ал ұйғырлар жағынан шыққан шығын, кеткен «есе» сол күйiнде
қалған көрiнедi. 
Дəәурен: «Үрiмжiде қытайлардың пiкiрi өзгерiп кеттi. Көшеде келе жатқан басқа
ұлт азаматтарын ханзулар кеудесiмен соғып өте бередi. Себебiн сұрап абырой
таппайсың», – дейдi, кəәдiмгiдей жабырқап.
Тағы бiр жағдай: бұрын бiртұтас қазақтар қоныстанған ауылдарда бiрiншi əәкiм
ханзу ұлтынан, басқалары қазақтардан сайланып жүрiптi. Ал қазiр əәкiмдiктiң
басынан бақайшығына дейiн бiртұтас қытайланған көрiнедi. Уəәж айтуға бас екеу
емес. Мектептер толықтай қытайшаланған. Басшылығы – ханзу ұлтының
өкiлiнен. Оған да дау жоқ. 
Өзге қызмет көрсету орындары да аз ұлттан «тазара» бастапты. Мəәселен,
Дəәуреннiң биыл Пекин дəәрiгерлер институтын бiтiрген бiр сыныптасы Құлжа
қаласындағы үлкен емханалардың бiрiне дəәрiгер болып жұмысқа тұрыпты.
Бiрақ тамаша маман бола тұра, қатардағы дəәрiгерлiк қызметпен шектелiп
қалған сияқты. Асылы, Пекин мединститутына қазақтар емес, ханзылардың өзi
əәрең түсiп оқиды екен. 
Осыдан бiрнеше жылдың алдында Қытай үкiметi Шыңжаңдағы аз ұлт
балаларының iшкi Қытайдағы арнаулы мектептер мен жоғары оқу орындарында
тегiн бiлiм алуына мүмкiндiк жасапты. Қазiр соның бiрi жоқ. Оқу қуған жас
жеткiншек ханзу ұлты болмаса, қарық қып бiлiм ала алмайтын күйде. Оқу бiтiр-
ген күнде де жұмысқа тұру мəәселесi аз ұлт өкiлдерiне өкiмi қисық заң сияқты.
Яғни шыққан тегiң бiрiншi орында тұрады. Сонымен бiрге қытай тiлiн
ханзулармен тең бiлуге тиiссiң. Сондай-ақ қытай тiлiнен бiлiмiңдi сынайтын
«НSK» деген емтиханнан өтуiң керек. Одан толымдылық куəәлiк алу –
ханзулардың өзiне де қиынға соғады екен. Егер «HSK» сынақ-тестiден өте
алмасаң, қанша бiлiмдi, тəәжiрибелi маман болғаныңа ешкiм қарамайды.
Педагогика саласында да ханзу тiлiн бiлу маңызды. Себебi, қазiр аз ұлт
мектептерi тұтастай қытайлануға көшкен. Ұлты қазақ, ұйғыр кез келген мұғалiм
оқушыларға қытай тiлiнде сабақ беруi шарт. Оған бiлiмi жетпесе, орнын
босатады. Айдаһарлы елдегi мұндай тəәжiрибе Қазақстанда да қолданылса,
қазақ тiлiнiң мəәселесi өздiгiнен шешiлер ме едi, кiм бiлсiн.
Қытайдағы аз ұлт балаларын тегiн оқытуға шектеу қойылғалы ауылды жерде
бос жүрген қазақ жастарының саны артыпты. Себебi, ақылы оқуға түсуге екiнiң
бiрiнiң қалтасы көтере бермейдi. Iшкi Қытайдағы оқу орындарының бiлiм ақысы
удай қымбат. Оны тау сағалап мал баққан, жер емiп егiн еккен қай қазақтың
баласы төлей алсын? 
Қытайдағы қазақтардың денi – ауылды жерде. Жанбағыс көзi – мал мен егiн
шаруашылығы. Бiрақ бiр-екi жылдан берi жергiлiктi үкiметте қыстау мен
жайлауды, егiстiк жердi сататын жəәне ұзақ мерзiмде жалға беретiн заң
қабылданыпты. Қазақтарда оны сатып алатын немесе жалдайтын күй қайдан
болсын. «Аталған заң ханзу ұлтына тиiмдi болып, солардың ғана игiлiгiне жарап
жатыр», – дейдi оралман жiгiт. 
Қытай заңына қарсы тұру – Оспан батыр бастаған ел арыстары құрған Шығыс
Түркiстан республикасы құлағаннан кейiн болмаған дəәстүр. Қазақ жастарының
бiлiм алуына шектеу қойып, ауылды жердiң «əәукесiн» басу – қулығына құрық
бойламайтын Қытайдың ғана iшкi саясаты болса керек.
Қазақта: «Құланның қасуына мылтықтың басуы дөп келдi» дейтiн мəәтел бар.
Ұйғырлар дүрбелеңi онсыз да «қызыл көз» атанып жүрген қазақтарға қиын
соғып отырғаны белгiлi. Ендi қазақ тiлi, қазақ ұлты, қазақ мəәселесi деп сөз айту
ол елде – қылмыс. Өрдегi ағайынның ендiгi күйi мүшкiл. Сенетiн елi – Қазақстан.
Туыстары – атажұрт қазақтары. Басқа ешкiмi жоқ. Бұл – даусыз шындық. Бiз



мұны жүрекпен түсiнуге тиiспiз. Қытайға жалға жер бергелi жатқан Қазақстан
Қытайдағы қазаққа араша түседi деген – шындыққа жанаспайтын əәңгiме. ƏӘйтсе
де, қазағымыз Қытайға қор болып, ұлт алдында ұятқа қалғымыз келмесе,
шеттегi ағайынды елге алдыратын уақыт жеттi.

Жазып алған –
Жұқамыр ШӨКЕ,
«D»

ҚИЫЛЫСЫ ҚИЫН ҚИСАП

ӨТКЕН ЖЫЛЫ ҚАНША ОРАЛМАН
атамекенге оралды?
2009 жылы Қазақстанға 16 мың 335 отбасы немесе 75 485 оралман көшiп
келдi деп, Еңбек жəәне халықты əәлеуметтiк қорғау министрлiгiнiң Көшi-қон
комитетiнiң төрағасы Қабылсаят ƏӘбiшев ҚазТАГ тiлшiсiне мəәлiм еттi.
«Олардың жартысынан астамы Өзбекстаннан көшiп келдi (59%).
Моңғолиядан келген отандастар 14% , Қытайдан – 10%, Түрiкменстаннан –
8% жəәне Ресейден – 4,2% құрайды», – дедi Қ. ƏӘбiшев. 
Оның айтуынша, репатрианттардың көбiнде орташа немесе бiтпеген орта
бiлiмi бар. 
Оралмандарды қоныстандыру жағынан Алматы облысы алда келедi. Бұл
жерге 3,9 мың отбасы оралды. Екiншi орында Оңтүстiк Қазақстан облысы –
2,8 мың отбасы. Одан кейiн Маңғыстау облысы (2,05 мың отбасы), Жамбыл
облысы (1,95 мың отбасы) жəәне Шығыс Қазақстан облысы (1,2 мың отбасы). 
2009 жылы оралмандарға 12,3 млрд теңге көлемiнде мемлекеттiк қолдау
көрсетiлген. 
Еске сала кетсек, былтыр оралмандар үшiн квота жылдық 15 мыңнан 20
мыңға дейiн көбейтiлген. Қазақстан тəәуелсiздiгiн алғалы жылдары,
Қ.ƏӘбiшевтiң айтуынша, 800 мың оралман көшiп келген. 

Сауалы мен жауабы

КӨГЕН-КӨМЕК КIМГЕ КЕРЕК?
Республика президентi Нұрсұлтан Назарбаев өткен аптада бiр топ жазушы
мен өнер қайраткерiне мəәдениеттi қолдау аясы бойынша стипендия
таратты. Биылғы жылғы стипендияның мөлшерi айына 39 мың теңгенi
құрапты. Жалпы мəәдениеттi қолдау жөнiндегi стипендия өткен ғасырдың
тоқсаныншы жылдары өтпелi кезеңнiң тоқырау кезеңiнде дүниеге келгенi
белгiлi.
Ал ендi өнер мен əәдебиеттегi қайраткерлердi көгендеген қозыдай етiп
ұстайтын осы стипендия қаншалықты қажет? Оның жауабын төменнен
оқыңыз.

Темiрхан МЕДЕТБЕК, 
ақын, Мемлекеттiк сыйлықтың иегерi: 
Мəәдениеттi қолдау аясында стипендия тағайындауды қажеттi шара деп
санаймын. Алайда стипендия беруге лайықты, лайықты емес шығармалар
болады. Өкiнiштiсi – лайықты емес шығармаларға да берiлiп жататындығы.
Соңғы кездерi бұл iсте де саясаттың лебi байқалады, өйткенi Мұхтар



Шахановпен бiрге Қазақтың ұлттық тұжырымдамасы жобасын жазысуға
қатысқан жазушылар осы жолы тiзiмнен сызылып тасталды.

ƏӘбубəәкiр ҚАЙРАН, ақын: 
Стипендия – өте қажеттi нəәрсе. Мəәдениетке «ауызға су тамызғандай»
əәсерi бар. Осы жолы семейлiк ақын досым Тыныштықбек ƏӘбдiкəәрiмнiң
алғанына өз басым қатты қуандым. Жұмыссыз жүрген небiр талантты
ақын, жазушыларымыз қаншама?!  Солардың бəәрiне бұйырып жатса, құба-құп
болар едi. Шығармашылық адамы «стипендия» алсын-алмасын, бəәрiбiр жаза
бередi. Онсыз ол отыра алмайды. Жазғаны ел-жұртының, қазағының
көңiлiнен шығып жатса, шығармашылық адамы үшiн одан үлкен қандай
бақыт болмақ. Еңбегi еленiп жатқанына қуанатын қауым емес пе. 

Жəәркен БӨДЕШ, ақын:
Стипендияны бұрын үш жылға беретiн. Биыл бiр жылға ғана берiлетiн
бопты ғой. Менiң бұрын бiр рет алғаным бар едi. Мына қиын-қыстау
дағдарыстың заманында өнер адамына əәжептəәуiр демеу болатыны рас.
Кiмге бұйырады, кiмге бұйырмайды – қазаншының қасындағы ожау
ұстағанның қолындағы мəәселе ғой... 
Жазып алған –
Марат УАТҚАН


